
Kwasukasukela.

Emandulo kwakukhona izinsizwa

ezazilahlekelwe yizinkomo.

Zahamba, zahamba kwaze kwahlwa

zihamba zifuna izinkomo.

Kwathi sekuhlwile, babona umuzi

okhanyayo.

Bavumelana ngokuthi kungcono

bayocela indawo yokufihla ikhanda.

Bafika bangqongqoza bavulelwa,

bangena.

Kodwa uma sebengaphakathi

bangabona muntu.

Kodwa bezwa izwi libabingelela.

Laqhubeka izwi lathi,

“Mina ngiyintwala.

Vulani lapho ebhodweni niphake

nidle.

Nikhe amahewu lapho embizeni

niphuze.”

Intwala yadonsa isikhumba sayo

yaphumela ngaphandle.

Badla, baphuza, babonga bahamba.

Bathi besasendleleni bafikelwa

umcabango omubi, bathi,

“Ngeke siloku sibusa entwaleni.”

Khona manjalo bavumelana bajika

bathi sebeyoyichoba.

Hhayi ke, ngempela bafika kuyona

bayichoba.

Bathi beqeda nje, awu! bazithola

sebehleli phandle umuzi

usushabalele nayo intwala

ingasekho.

Cosi cosi yaphela!

